
ᑐᓂᔭᐅᔪᑦ ᑖᒃᑯᓄᖓ 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒃ ᑕᕆᕐᒥᐅᑕᓕᕆᔩᑦ ᑲᑎᒪᔨᖏᓄᑦ 

 

ᐅᑯᓄᖓ 

 

ᑐᓴᕐᑎᑦᑎᔾᔪᑎᑦ:     ᐃᓱᒪᓕᐊᒃᓴᑦ: X     ᐊᑐᓕᖁᔭᐅᔪᑦ: X 

 

ᐱᔾᔪᑎᖓᑦ: ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᐅᑭᐅᖅᑕᖅᑐᒥ (ᑕᕐᕋᒥᐅᑕᐃᑦ) ᓯᓂᓖᑦ (ᖁᐳᑎᓖᑦ) 

ᑭᖑᐃᑦ 2019/20 ᐊᕐᕌᒍᒧᑦ 

 

ᓄᓇᓐᖑᐊᖅ: 

ᑐᖑᔪᕐᓂᖓ – ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ 

ᐆᔭᐅᔭᐅᓂᖓ –ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ 

ᑲᑎᓪᖢᒋᑦ ᐱᔭᐅᔪᓐᓇᖅᑐᑦ ᐅᐊᖕᓇᖓᓂ (ᖁᐳᑎᓖᑦ) ᐊᒻᒪᓗ (ᑕᕐᕋᒥᐅᑕᐃᑦ) ᑭᖑᐃᑦ 2019/20 

ᐊᕐᕌᒍᒧᑦ 

 

ᖃᓄᐃᓕᖓᓚᐅᕈᓯᖓᒃ 

 

ᒪᕐᕉᒃ ᑭᖕᖒᒃ (ᖁᐳᑎᓖᑦ ᐊᒻᒪᓗ ᑕᕐᕋᒥᐅᑕᐃᑦ) ᐱᑕᖃᑦᑐᒃ ᐅᑭᐅᑦᑕᖅᑐᒥ ᑭᖑᒐᓱᒃᑕᐅᔪᑦ 

ᑮᓇᐅᔭᓕᐅᕈᑕᐅᔪᑦ ᑕᐅᕙᖓᑦ ᕿᑭᖅᑖᓘᑉ ᐃᑭᕋᓴᖓᓂ ᐊᒻᒪᓗ ᑲᖏᖅᓱᐋᓘᑉ ᐃᓗᐊᓂ 

ᐃᓚᒋᔭᐅᔪᑦ ᓄᓇᖓᑕ ᐃᓚᖓ ᓄᓇᕗᑦ ᐃᓄᐃᒃ ᓄᓇᖁᑎᖓᓂ ᐊᒻᒪᓗ ᓄᓇᕕᒃ ᑕᕆᐅᖓᓂ. 

ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᐊᑐᓂ ᑭᖑᖕᓂᑦ ᒪᕐᕉᖕᓂᑦ ᐊᔾᔨᐅᓐᖏᑑᖕᒪᑕ ᖃᐅᔨᓴᖅᑎᒻᒪᕆᖕᓂᒃ 

ᖃᐅᔨᔭᐅᓇᓱᒃᑐᑦ ᓇᓗᓇᐃᖅᑕᐅᓯᒪᔪᓂ ᑭᒡᓕᖏᓐᓂᑦ (ᑲᓇᖕᓇᖓ ᐊᒻᒪᓗ ᐱᓇᖕᓇᖓ), ᑕᐃᒪᓗ 

ᑐᓂᐅᖃᐅᑕᐅᓗᑎᒃ ᐊᐅᓚᑦᑎᕕᐅᔪᓄᑦ ᐊᑐᓂ ᓇᓗᓇᐃᑦᑎᐊᖅᓯᒪᓗᒋᑦ ᐊᑐᖃᑎᒌᖕᓂᐊᖅᑕᖏᑦ 

ᐊᕕᖕᓂᐊᖅᑕᖏᑦ ᐋᕿᒃᑕᐅᓯᒪᓗᑎᒃ.     

ᑕᐅᕙᓂ ᑲᓇᖕᓇᖓᓂ ᖃᐅᔨᓇᓱᒡᕕᐅᔪᖅ, ᒥᓂᔅᑕᐅᑉ ᐃᓱᒪᓕᐊᖏᑦ 2018/19 ᑲᑎᓪᖢᒋᑦ 

ᐱᔭᐅᔪᓐᓇᖅᑐᑦ ᐃᓚᓕᐅᑎᓯᒪᔪᑦ ᖃᐅᔨᓴᖅᑎᒻᒪᕇᑦ ᐅᖃᐅᔾᔪᐃᔾᔪᑎᖏᓐᓂᒃ, ᐅᑯᐊᓗ ᐃᒻᒥᒍᑦ ᑕᐃᒪ 

ᐃᓱᒪᓕᐊᖑᔪᑦ ᑕᐃᑲᓂ 2017 ᐊᒻᒪᓗ 2016 ᖃᐅᔨᓴᖅᑕᐅᓯᒪᔪᓂᑦ ᑐᑭᔭᐅᔾᔪᑎᑦ, 

ᐃᓱᒪᓕᐊᖏᑦᑎᒍᑦ ᐊᒻᒪᓗ ᐊᑐᓕᖁᔭᐅᔪᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ 

ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ, ᐊᒻᒪᓗ ᕿᒥᕐᕈᐊᖃᑕᐅᓪᓗᑎᒃ ᐅᑭᐅᖅᑕᖅᑐᒥ ᑭᖑᐃᑦ 

ᐱᓪᓗᒋᑦ ᐅᖃᐅᔾᔪᐃᔩᑦ ᑲᑎᒪᔨᕋᓛᑦ. ᐅᓇ 840ᑕᓐᔅ ᖁᐳᑎᓖᑦ (Montagui) ᑭᖑᐃᑦ ᑲᑎᓪᖢᒋᑦ 

ᐱᔭᐅᔪᓐᓇᖅᑐᑦ ᑕᐃᒪᓐᓇᐃᓕᖓᑐᐃᓐᓇᖅᐳᑦ, ᑕᐃᒪᓗ ᐅᑯᐊ ᑕᕐᕋᒥᐅᑕᐃᑦ (Borealis) ᑭᖑᐃᑦ 

ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᐊᑦᑎᒃᓯᒋᐊᖅᑐᑦ 17.36% ᑕᒡᕗᖓ 7,840ᑕᓐᔅ ᑎᑭᐅᑎᓯᒪᓗᑎᒃ 20% 

ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ ᓱᒃᑲᓂᖓ.      

 

ᖃᐅᔨᓴᖅᑎᒻᒪᕇᑦ ᐱᓕᕆᔭᖏ ᑕᒪᕐᒥᒃ ᖃᐅᔨᓇᓱᑦᑎᐊᖅᖢᒋᑦ ᒪᕐᕈᐃᖅᖢᑎᒃ, ᑕᒪᕐᒥᒡᓗ ᑭᖑᓪᓕᕐᒥᒃ 

ᖃᐅᔨᔭᐅᓇᓱᑦᑎᐊᕐᓗᑎᒃ (2018) ᐃᓂᖃᖅᑐᑦ ᕕᕗᐊᕆ 2019. ᐅᑯᐊ ᑭᖑᐃᑦ ᖃᐅᔨᓴᖅᑕᐅᓂᖏ 

ᑐᓴᕐᑎᑦᑎᔾᔪᑕᐅᓂᐊᖅᑐᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᓄᑦ ᐃᓱᒪᓕᐊᒃᓴᓄᑦ 2019/20 ᐊᕐᕌᒍᒧᑦ. 

 

ᐃᓱᒪᓕᐊᑦ ᐊᒻᒪᓗ ᐊᑐᓕᖁᔭᐅᔪᑦ ᐱᓪᓗᒋᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᐱᓇᖕᓇᖓᓂ 

ᖃᐅᔨᔭᐅᓇᓱᒡᕕᖓᑦᑕ ᑭᒡᓕᖓ ᐊᒻᒪᓗ ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑦᑕ ᑭᒡᓕᖓ ᐱᓪᓗᒋᑦ 

ᐊᑐᓂ ᑭᖑᐃᑦ 2019/20 ᐊᕐᕌᒍᒧᑦ ᑕᐃᒪᓐᓇᐅᑎᑕᐅᔭᕆᐊᓕᑦ ᑕᒪᐃᓐᓂᑦ ᑲᑎᒪᔩᖕᓂᑦ.  

 

ᑕᐃᒪᓐᓇᐅᒐᓗᐊᖅᑎᓪᓗᒍ, ᑕᐃᒪᓐᓇᐅᓯᒪᔪᑦ ᐊᓂᒍᖅᑐᓂ ᑭᖑᓂᑦᑎᓐᓂ, ᖃᖓᐅᓚᐅᕐᓂᖓ 

ᕿᒥᕐᕈᐊᖃᑎᒌᖕᓂᖅ ᐊᒻᒪᓗ ᐊᐅᓚᑦᑎᖃᑎᒌᒍᑕᐅᔪᑦ ᐊᒻᒪᓗ ᐊᑐᐃᓐᓇᐅᓂᖏᑦ ᓄᑖᑦ 

ᖃᐅᔨᓴᖅᑎᒻᒪᕇᑦ ᑐᓴᕐᑎᑦᑎᔾᔪᑎᒋᔭᖏᑦ ᐃᓱᒪᓕᐅᕆᑦᑎᐊᕐᓂᐊᕐᒪᑕ ᑕᐃᒪᓗ ᓱᓕ 

ᐱᔭᕐᓂᓐᖏᑑᓂᐊᕐᒥᔪᖅ ᑕᒪᑐᒪᓂ ᐊᕐᕌᒍᒥ. ᖃᐅᔨᓴᖅᑎᒻᒪᕆᖕᓂᑦ ᖃᐅᔨᓴᕈᑎᓂᑦ ᖃᐅᔨᔭᐅᔪᑦ 

ᑕᐃᑲᖓᑦ 2018 ᓈᓴᖅᑕᐅᔪᓂ ᓂᕆᐅᒋᔭᐅᔪᑦ ᐱᔭᐅᓂᐊᖅᑐᑦ ᐊᑖᓂ ᕕᕗᐊᕆ, 2019. 

ᕿᒥᕐᕈᐊᖃᑎᒌᖕᓂᖅ ᑖᒃᑯᐊᓗ ᐅᑭᐅᖅᑕᖅᑐᖅ ᑭᖑᖏᓐᓂᒃ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᑦ 

ᐋᕿᒃᓯᓯᒪᔪᑦ ᑲᑎᒪᓗᑎᒃ ᖁᓛᓂ ᒫᑦᓯ. ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ  ᑲᑎᒪᕕᖕᒥᖕᓂ ᑲᑎᒪᓗᑎᒃ ᕿᑎᐊᓂ ᒫᑦᓯ ᐊᒻᒪᓗ ᒪᑐᐃᖅᓯᓗᑎᒃ 

ᑭᖑᖕᓂᐊᕐᓂᐊᖅᑐᓂᒃ ᐊᐃᕆᓕᒥ 1.   

 

ᑕᐃᒪᐃᒻᒪᑦ, ᐃᓂᖃᑦᑎᐊᕐᓂᖅᓴᐅᔪᑦ 2019/20 ᐃᖃᓗᒐᓱᖕᓂᐊᖅᑐᑦ ᐊᒻᒪᓗ 

ᑭᖑᕙᖅᓯᒪᔪᖃᓐᖏᓪᓗᓂ ᐊᔪᕐᓇᓐᖏᒃᑯᓂ, ᐅᑯᐊ ᐊᐅᓚᑦᓯᒐ ᕿᓂᖅᑐᖅ ᐃᓱᒪᓕᐊᒃᓴᓂᒃ ᐊᒻᒪᓗ 

ᐅᖃᐅᔾᔪᐃᔨᒃᓴᓂᒃ ᑲᑎᒪᔨᓄᑦ ᐊᖕᖏᖅᑕᐅᓚᐅᓐᖏᓂᖏᓂ ᐱᓂᐊᒐᕆᓂᐊᖅᑕᖏᑦ ᑲᑎᓪᖢᒋᑦ 

ᐱᔭᐅᔪᓐᓇᖅᑐᑦ ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᒥ ᐊᒻᒪᓗ 

ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᒥ.    

 

ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ - ᐃᓱᒪᓕᐊᒃᓴᖅ 

 

ᐅᓇ ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ ᐃᓗᐊᓃᑦᑐᖅ ᓄᓇᕗᑦ 

ᐃᓄᐃᑦ ᓄᓇᖁᑎᖏᓐᓂ ᐊᒻᒪᓗ ᓄᓇᕕᒃ ᑕᕆᐅᖓᓄᒃ ᓄᓇᖓᓐᓄᑦ. ᐱᒋᐊᖅᑎᓪᓗᒍ 2014, 

ᖃᐅᔨᓴᖅᑎᒻᒪᕇᑦ ᖃᐅᔨᓴᓚᐅᖅᑐᑦ ᑕᐃᑲᓂ ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ 

ᓇᓗᓇᐃᖅᑕᐅᓯᒪᔪᖅ ᑖᒃᑯᓇᖓᑦ ᐅᑭᐅᖅᑕᖅᑐᒥ ᑭᖑᐃᑦ ᖃᐅᔨᓴᖅᑕᐅᓂᖓᑕ ᑐᓐᖓᕕᖓ ᐊᒻᒪᓗ 

ᐊᐅᓚᑦᓯᕕᑦᑎᓐᓂᑦ. ᑕᐃᒪᓐᓇᐅᒐᒥᒃ, ᐅᒥᐊᖅ ᐊᒻᒪᓗ ᐃᖃᓗᒐᓲᑎᖏ ᐊᑐᖅᑕᐅᓂᖏᑦ ᖃᐅᔨᓴᖅᑐᓂ 

ᐊᓯᑦᔨᖅᑐᑦ, ᐊᒻᒪᓗ ᖃᖓᒃᑰᖓᓂᖓ ᐊᕐᕌᒍᒥ ᖃᐅᔨᓴᖅᖢᑎᒃ ᐊᓯᐊᒍᑦ. ᒫᓐᓇᐅᔪᖅ, 

ᖃᖓᒃᑰᖓᔭᕆᐊᖃᖅᑐᑦ ᑕᒪᑐᒥᖓ ᖃᐅᔨᓇᓱᑦᑎᐊᕐᓗᑎᒃ ᑭᒡᓕᐊᓂᒃ ᐋᕿᖁᒋᐊᑲᓐᓂᓚᐅᖅᑐᖅ 

2014-ᒥ ᐊᕐᕌᒍ ᑖᓐᓇ ᐱᒋᐊᕈᑎᒋᓪᓗᒍ; ᐅᓇ 2018 ᖃᐅᔨᓴᕈᑎᓄᑦ ᑕᓪᓕᒪᒋᓕᖅᓯᒪᓪᓗᒍ. 

ᖃᐅᔨᓴᖅᑎᒻᒪᕇᑦ ᐅᖃᐅᔾᔨᓯᒪᕗᑦ ᑎᑭᐅᑎᓯᒪᒍᑎᒃ 3-5 ᐊᑑᑎᖃᕋᔭᖅᑐᑦ ᖃᖓᒃᑰᖅᑕᕈᑎᒋᓗᒋᑦ 

ᐊᑑᑎᖃᖅᑐᓂᒃ ᐃᓱᒪᓕᐅᕆᓂᐊᕐᓗᑎᒃ ᐋᕿᒋᐊᕐᓂᐊᕐᓗᒋᑦ ᑲᑎᓪᖢᒋᑦ ᐱᔭᐅᔪᓐᓇᖅᑐᑦ. ᑕᐃᑲᓂ 

ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ ᑕᐃᒪᖓᓂ ᐱᒋᐊᓚᐅᕐᒪᑕ 

ᖃᐅᔨᓴᖅᑐᑦ, ᐊᓯᑦᔨᖅᑐᑦ ᐃᖃᓗᒐᓱᒃᑕᐅᔪᓐᓇᖅᑐᑦ ᐅᓄᖅᑐᔪᐊᖑᔪᑦ ᐅᓄᕐᓂᖅᓴᐃᑦ 25% 

(ᐃᓱᒪᒋᔭᐅᔪᖅ ᐅᓗᕿᐊᓇᖅᑐᒥᒃ ᑲᑕᒍᑕᐅᔪᓐᓇᖅᑐᖅ) ᑕᐃᒪᓐᓇᐅ>ᒃᑐᑦ ᐊᕐᕌᒍᑕᒫᑦ ᑖᒃᑯᓄᖓ 

ᖁᐳᑎᓖᑦ ᑭᖑᖕᓄᑦ (Montagui), ᐊᒻᒪᓗ 50% ᐊᑯᓂᐅᑎᒋᓂᖓ ᑖᒃᑯᓄᖓ ᑕᕐᕋᒥᐅᑕᐃᑦ 

ᑭᖑᖕᓄᑦ (Borealis).  ᐅᓇ ᐊᕐᕌᓂ (2017) ᓇᓗᓇᐃᖅᓯᒪᔪᑦ ᐆᒪ)ᒃ ᐊᒥᓲᕙᒃᑐᑦ ᐅᓄᕈᓐᓃᓕᖅᑐᖅ 

(20%) ᐱᖃᑖᓂ ᑲᔪᓯᔪᑦ ᐊᕐᕌᒍᒥ ᑖᒃᑯᓄᖓ ᑕᕐᕋᒥᐅᑕᐃᑦ ᑭᖑᐃᑦ (-54% ᑕᐃᑲᓂ 2016) 

ᐊᒻᒪᓗ ᐅᓄᖅᓯᒋᐊᕆᓪᓗᑎᒃ ᖁᐳᑎᓖᑦ ᑭᖑᐃᑦ (42%). ᐱᒋᐊᖃᓂᕐᒪᑕ ᑕᕐᕋᒥᐅᑕᐃᑦ (2,080ᑕᓐᔅ) 

ᐊᒻᒪᓗ ᖁᐳᑎᓖᑦ (6,138ᑕᓐᔅ) ᑲᑎᓪᖢᒋᑦ ᐱᔭᐅᔪᓐᓇᖅᑐᑦ 2018-ᒥ ᐋᕿᒍᑎᓚᐅᖅᑐᑦ 

ᒪᑭᑕᐃᓐᓇᖅᑎᑕᐅᔾᔪᑎᒃᓴᖏᓐᓄᑦ ᓱᑲᓂᖏ ᐊᑖᓃᓚᐅᖅᑐᑦ 10% ᑕᒪᐃᓐᓂᐸᓗᒃ. 

 

ᐱᒻᒪᕆᐅᕗᖅ ᖃᐅᔨᒪᒍᑦᑕ ᐅᑯᐊ ᑕᕐᕋᒥᐅᑕᐃᑦ ᑭᖑᐃᑦ ᐃᖃᓗᒐᒃᓴᐅᔪᑦ ᐅᓄᖅᑐᒻᒪᕆᐋᓘᑦᑕᕐᓗᑎᒃ 

ᐅᓄᕈᓐᓃᖅᓯᒪᓕᖅᑐᑦ ᒪᕐᕈᐃᖅᖢᑎᒃ ᑲᔪᓯᔪᒥ ᐊᕐᕌᒍᖕᓂ. ᓄᖑᐹᓪᓕᖅᓯᒪᓂᒥᖏᑦ 1%-ᒥᒃ 

ᐋᕿᒍᑎᒐᔭᓚᐅᖅᑐᖅ ᒪᑭᒪᐃᓐᓇᖅᑎᑕᐅᔾᔪᑎᒃᓴᖓᑕ ᓱᑲᓂᖓ 20% ᑲᑎᓪᖢᒋᑦ ᐱᔭᐅᔪᓐᓇᖅᑐᓂᑦ 

ᐃᓚᓕᐅᑎᔪᑦ. ᑕᒪᒃᑯᐊᖑᑎᓪᓗᒋᑦ ᖃᐅᔨᒪᓇᓐᖏᑦᑐᑦ ᐱᓪᖢᒍ ᖃᓄᐃᓕᖓᓕᕐᓂᖏᑦ ᑭᖑᐃᑦ ᑕᒪᕐᒥᒃ 

ᐱᓯᒪᔪᑎᒍᑦ PA ᐊᕙᓗᖏᑦᑎᒍᑦ (ᐅᓄᕐᓂᖏᑦ ᓈᒻᒪᒃᑐᑦ ᓂᕿᑦᑎᐊᕙᐃᑦ, ᐱᑦᑎᐊᓕᔭᕆᐊᓕᑦ 

ᓄᖑᓕᕐᒪᑕ ᐅᒡᕙᓘᓐᓃᑦ ᐊᑦᑕᕐᓇᖅᑐᒦᓕᖅᑐᑦ), ᐅᑯᐊ ᖃᓗᔭᑦ ᐃᖃᓗᐃᑦ ᐊᒥᓱᓂᑦ 

ᐅᓄᕈᓐᓃᖅᓯᒪᓕᖅᑐᑦ ᑕᒪᑐᒪᓂ ᐊᕐᕌᒍᒥ, ᐃᓱᒪᒋᔭᐅᑦᑎᐊᕆᐊᓕᒃ ᐊᑑᑎᖃᖅᑐᓄᑦ 

ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ ᓱᒃᑲᓂᖏᑦ ᐊᒻᒪᓗ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᖃᓅᑎᒋᓂᖏᑦ.     

 

ᐃᓱᒪᓕᐊᖑᓯᒪᔪᑦ ᖃᑦᓯᐅᔪᓐᓇᕐᓂᖏᑦ ᑭᖕᖑᒃᑕᐅᔪᓐᓇᖅᑐᑦ ᐊᒻᒪᓗ ᑲᑎᓪᖢᒋᑦ ᐊᖕᖏᖅᑕᐅᓯᒪᔪᑦ 

ᐱᔪᓐᓇᕋᔭᖅᑕᖏᑦ ᐃᓱᒪᓕᐊᖏᑦ ᑲᑎᒪᔨᑦ 2018/19, ᑕᐃᒪᓗ ᒥᓂᔅᑕ ᐊᖕᖏᖅᓯᒪᔭᖓ, ᑲᔪᓯᓗᓂ 

50/50 ᐊᕕᑦᑎᐊᕐᓗᑎᒃ ᑕᒪᐃᓐᓂᒃ ᑲᑎᓪᖢᒋᑦ ᐱᔭᐅᔪᓐᓇᖅᑐᓂᒃ ᐊᕙᑖᓂᑦ ᓄᓇᕗᑦ ᐊᒻᒪᓗ 

ᓄᓇᕕᒃ. 

 

ᐅᑯᐊ ᐊᐅᓚᑦᓯᕕᖓ ᕿᓂᖅᐸᒃᑐᖅ ᐃᒃᐱᒋᑦᑎᐊᖅᖢᒋᑦ ᑲᑎᒪᔨᑦ ᐃᓱᒪᓕᐊᖏᓐᓂᒃ 

ᑭᖑᒃᑕᐅᓇᓱᒍᓐᓇᖅᑐᓂᒃ ᖃᓅᑎᒋᓇᔭᕐᓂᖏᓐᓂᒃ ᓄᓇᕗᒻᒧᑦ / ᓄᓇᕕᒻᒧᑦ ᐱᓇᖕᓇᖓᓄᑦ (ᓲᕐᓗ 

ᑕᒪᕐᒥᒃ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ), ᐊᒻᒪᓗ ᐊᖕᖏᖅᑕᐅᓂᖓ ᐊᕕᒃᑕᐅᓂᖓᑕ ᑕᒪᕐᒥᒃ ᑲᑎᓪᓗᒋᑦ 

ᐱᔭᐅᔪᓐᓇᖅᑐᑦ ᐊᕙᑖᓂᑦ ᓄᓇᕗᑦ ᐊᒻᒪᓗ ᓄᓇᕕᒃ ᐃᓄᖏᓐᓂᑦ.  

 

ᐱᓪᓗᒍ ᑖᓐᓇ ᒫᓐᓇᓕᓴᐅᔪᖅ 2018 ᖃᐅᔨᓴᕈᑏᑦ ᑭᒡᒐᖅᑐᖅᑐᑦ ᑕᓪᓕᒪᖓᓐᓂᑦ ᖃᐅᔨᓴᕈᑎᑖᓂᑦ 

ᑕᒪᐃᓐᓄᑦ ᑭᖑᖕᓄᑦ ᑕᐃᑲᓂ ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ, 

ᐸᕐᓇᐅᑎ ᑖᒃᑯᓄᖓ ᖃᐅᔨᓴᖅᑎᒻᒪᕆᖕᓄᑦ ᓴᕿᑕᐅᓯᒪᔪᖅ ᐃᓱᓕᕕᒃᓴᖏᑦ ᖃᐅᔨᒪᔾᔪᑎᒋᔭᒥᖕᓄᑦ 

ᐱᒋᐊᓕᓵᖅᐸᑦ 2020. ᖃᐅᔨᓴᖅᑎᒻᒪᕇᑦ ᖃᐅᔨᓴᐃᓚᐅᖅᑎᓪᓗᒋᑦ ᐊᖕᖏᖅᓯᓚᐅᖅᑎᓪᓗᒋᑦ 

ᑖᒃᑯᓂᖓ ᐃᓱᓕᕕᒃᓴᖏᑦ ᖃᐅᔨᒪᔾᔪᑎᒋᔭᕐᒥᖕᓄᑦ, ᐊᑐᐃᓐᓇᖁᑎᒋᔭᐅᔪᑦ ᐊᐅᓚᑦᓯᔨᐅᕗᑦ 

ᓴᓇᖃᑎᖃᕐᓂᐊᖅᑐᑦ ᓄᓇᕗᑦ ᐊᒻᒪᓗ ᓄᓇᕕᒃ ᑲᑎᒪᔨᖏᓐᓂᒃ ᐊᒻᒪᓗ ᑲᒻᐸᓂᖁᑎᖏᓐᓂᒃ 

ᓴᕿᑦᑎᓗᑎᒃ ᐱᔭᐅᔪᒪᓂᖅᓴᐅᓂᖏᓐᓄᑦ ᖃᐅᔨᒪᔾᔪᑕᐅᓂᐊᖅᑐᒥᒃ. ᐅᑯᐊ ᖃᐅᔨᒪᔾᔪᑎᒃᓴᐃᑦ 

ᐊᑑᑎᖃᕐᓂᐊᖅᑐᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᓄᑦ ᐋᕿᐅᑎᓗᑎᒃ ᑕᐃᑲᖓᓂ ᑭᖑᓪᓕᕐᒥᒃ ᑕᒪᐃᓐᓂᒃ 

ᑭᖑᓕᒫᖏᓐᓂᒃ ᖃᐅᔨᓇᓱᒡᓗᑎᒃ (2021/22).  

 

ᐊᑐᓕᖁᔭᐅᔪᑦ ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᓄᑦ: 

ᐱᓪᓗᒍ 1) ᐅᑯᐊ ᖃᐅᔨᓴᖅᑎᒻᒪᕇᑦ ᐱᓯᒪᓂᐊᖅᑐᑦ ᑕᓪᓕᒪᓂᒃ (5) ᖃᐅᔨᓴᕈᑎᑖᓂᒃ 

ᖃᐅᔨᒪᔾᔪᑎᖃᕐᓂᐊᖅᑐᑦ ᖃᓄᖅ ᐊᑯᓂᐅᑦᑕᕐᓂᖏᑦᑎᒍᑦ: 2) ᐊᑯᓚᐃᑦᑑᖕᒪᑦ ᑐᖁᕋᕈᓐᓇᖅᑐᑦ 

ᐊᓯᑦᔨᐅᑎᓗᑎᒃ ᐃᖃᓗᒃᑕᐅᔪᓐᓇᖅᑐᑦ ᐅᓄᕐᓂᖏᓐᓄᑦ ᑕᒪᐃᓐᓂᒃ ᑭᖑᖕᓂᒃ ᑕᐃᒪᓐᓇᐅᓯᒪᔪᖅ 

ᒫᓐᓇᐅᔪᖅ ᐅᑭᐅᓂ; ᐊᒻᒪᓗ 3) ᒪᓕᒡᖢᒍ ᖃᐅᔨᒪᔾᔪᑕᐅᔪᑦ ᐊᑑᑎᖃᓐᖏᒐᔭᖅᑐᑦ 

ᖃᓄᐃᖏᑦᑎᐊᕐᒪᖔᑕ ᑎᒥᖏ, ᖃᐅᔨᒪᓇᓱᑦᑎᐊᕆᐊᖃᕐᒪᖔᑕ ᐊᒻᒪᓗ ᐊᑦᑕᕐᓇᖅᑐᒦᒻᒪᖔᑕ, 

ᐊᑑᑎᖃᖅᑐᓂᒃ ᐱᒋᐊᕈᑎᖃᕐᓗᑎᒃ ᑭᖑᒐᓱᒃᑕᐅᓂᐊᕐᒪᑕ ᓂᕿᒃᓴᓄᑦ ᐅᓄᕐᓂᖏᑦ ᓈᒻᒪᒃᑐᒦᑦᑐᑦ 

ᐃᓗᐊᓂ ᓄᓇᓖᑎ ᓱᓕ ᐃᓗᐊᓂ ᓄᖑᑕᐅᕙᓪᓕᐊᓂᖏᓪᓗᑎᒃ ᐱᓕᕆᔭᐅᓗᑎᒃ ᐱᔭᐅᖃᑦᑕᕐᓗᑎᒃ 

ᐱᒋᐊᕐᕕᒋᑦᑎᒍᑦ ᖁᐳᑎᓖᑦ ᑭᖑᐃᑦ ᐱᔭᐅᔪᓐᓇᖅᑐᑦ ᑲᑎᓪᓗᒋᑦ. ᑕᕐᕋᒥᐅᑕᐃᑦ ᑭᖑᐃᑦ, 

ᑕᐃᒪᓐᓇᐅᒐᓗᐊᖅᑎᓪᓗᒍ, ᓱᓕ ᐃᓱᒪᒋᑦᑎᐊᕆᐊᓕᑦ ᓂᕿᒃᓴᕆᔭᐅᓂᐊᕐᓗᑎᒃ ᐅᓄᕐᓂᖏᑦ 

ᓈᒻᒪᒃᑐᒦᑦᑐᑦ ᖃᓅᑎᒋᔪᖅ ᑕᐃᒪᓗ ᖃᓅᑎᒋᔫᖅᑕᐅᓯᒪᒋᐊᖃᖅᐹᖅ ᑲᔪᓯᓂᐊᕐᓗᑎᒃ 

ᐃᖃᓗᒐᓱᒃᑕᐅᓂᖓ ᐊᒥᓲᑦᑕᖅᑐᓂᒃ ᓄᖑᑉᐸᓪᓕᐊᑎᓪᓗᒋᑦ. 

 

ᑲᑎᓪᓗᒋᑦ ᐱᔭᐅᔪᓐᓇᖅᑐᑦ: 

1) ᖁᐳᑎᓖᑦ: 

 

a) ᐅᓄᖅᓯᐊᖅᑐᑦ ᐊᒻᒪᓗ ᐅᓄᕈᓐᓃᕆᐊᖅᑐᑦ ᐃᖃᓗᒃᑕᐅᔪᓐᓇᖅᑐᑦ ᐊᒥᓱᒻᒪᕆᐋᓘᑦᑕᖅᖢᑎᒃ, 

ᒫᓐᓇ ᐱᒋᐊᖅᑕᐅᕗᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ 6,138ᑕᓐᔅ 

b) ᑕᐃᒪᓗ ᐃᖃᓗᒐᓱᒃᑕᐅᔪᓐᓇᖅᑐᑦ ᐊᒥᓱᒻᒪᕆᐋᓘᑦᑕᖅᑐᑦ ᐅᓄᖅᓯᒋᐊᖅᐸᑕ, ᐅᓄᖅᓯᒋᐊᕐᓗᑎᒃ 

ᑲᑎᓪᓗᒋᑦ ᐱᔪᓐᓇᖅᑕᖏᑦ 15%-ᒥᒃ ᐅᓄᓛᖓ 20% ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ 

ᓱᒃᑲᓂᖓ.   

 

2) ᑕᕐᕋᒥᐅᑕᐃᑦ: 

 

a) ᑕᕐᕋᒥᐅᑕᐃᑦ: ᑕᐃᒪᓗ ᐃᖃᓗᒃᑕᐅᔪᓐᓇᖅᑐᑦ ᐊᒥᓲᒻᒪᕆᐋᓗᐃᑦ ᐅᓄᖅᓯᒋᐊᖅᐸᑕ, 

ᑕᐃᑲᖔᓚᐅᖅᑐᓂᑦ ᒫᓐᓇᐅᔪᖅ ᐱᔭᐅᔪᓐᓇᖅᑐᑦ 2,080ᑕᓐᔅ (ᑕᐃᒪᓐᓇᐅᔪᖅ ᐊᑦᑎᒃᓯᒋᐊᕐᒪᑕ 

ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ ᓱᒃᑲᓂᖓ).      

b) ᑕᐃᒪᓗ ᐃᖃᓗᒃᑕᐅᔪᓐᓇᖅᑐᑦ ᐊᒥᓱᒻᒪᕆᐋᓗᐃᑦ ᐊᑦᑎᒃᓯᓯᒪᒃᐸᑕ ᐅᓄᕈᓐᓃᖅᓯᒪᒃᐸᑕ 

ᐅᖓᑖᓄᑦ 1% ᐅᑯᐊ ᑲᑎᒪᔨᑦ ᓴᕿᑦᑎᔪᓐᓇᖅᑐᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᓂᒃ 

ᖃᓅᑎᒋᓇᔭᕐᓂᖓᓂᒃ ᐊᒻᒪᓗ ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ ᓱᒃᑲᓂᖓ ᐃᒻᒥᒍᑦ ᓈᒻᒪᒋᔭᒥᒍᑦ. 

c) ᑕᐃᒪᓗ ᐃᖃᓗᒃᑕᐅᔪᓐᓇᖅᑐᑦ ᐊᒥᓱᒻᒪᕆᐋᓗᐃᑦ ᐊᑦᑎᒃᓯᓯᒪᒃᐸᑕ, ᓴᕿᑦᑎᓗᑎᒃ ᑲᑎᓪᓗᒋᑦ 

ᐱᔭᐅᔪᓐᓇᖅᑐᓂᒃ ᖃᑦᓯᐅᓂᖏᓐᓂᒃ ᒪᓕᒡᓗᑎᒃ ᐊᕐᕌᓂᐅᓚᐅᖅᑐᒥᑦ ᒫᓐᓇᐅᔪᑦ 

ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ ᓱᒃᑲᓂᖓ (19.8%). ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᓇ 

ᖃᓅᑎᒋᓂᖓ ᑕᑯᔭᐅᔪ ᐊᒥᓲᖕᒪᑕ ᑐᓂᔭᐅᔪᑦ ᐱᖓᔪᐊᓐᓂ ᐊᕐᕌᒍᒥ ᐅᓄᕈᓐᓃᖅᓯᒪᑎᓪᓗᒋᑦ 

ᑭᖑᐃᑦ ᐊᒻᒪᓗ ᓈᒻᒪᒋᔭᐅᔪᖅ ᐊᑭᑐᓛᒋᒐᔭᖅᑕᖓ ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ ᓱᒃᑲᓂᖓ 

20% ᑖᒃᑯᓇᖓᑦ ᑭᖑᖏᑦ ᓇᓗᓇᐃᖅᑕᐅᓯᒪᔪᑦ ᖃᓄᐃᖏᑦᑎᐊᖅᑐᑦ ᓂᕿᑦᑎᐊᕙᐃᑦ 

ᑕᐃᑲᓃᑦᑐᑦ.   

 

ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ - ᐊᑐᓕᖁᔭᐅᔪᑦ ᐊᒻᒪᓗ 

ᐃᓱᒪᓕᐊᒃᓴᑦ 

 

ᐅᑯᐊ ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ ᐃᓗᐊᓃᑦᑐᑦ ᐊᒻᒪᓗ 

ᓯᓚᑖᓂ ᓄᓇᕗᑦ ᐃᓄᐃᑦ ᓄᓇᖁᑎᖏᑦᑕ/ᓄᓇᕕᒃ ᑕᕆᐅᕐᒥ ᓄᓇᖓᓐᓂ. ᐅᑯᐊ ᑭᖑᐃᑦ 

ᐊᐅᓚᑕᐅᔪᑦ ᑕᐃᒪᓗ 15%-ᖓᑦ ᐱᓇᒋᑦ 2018 (20%). ᑕᐃᒪᓗ ᐅᑯᐊ ᑕᕐᕋᒥᐅᑕᐃᑦ ᑭᖑᐃᑦ 

ᑕᒫᓃᑦᑐᑦ ᓂᕿᑦᑎᐊᕙᐃᑦ ᐊᐅᓚᑦᓯᕕᒃ ᓂᕿᑦᑎᐊᕙᐅᖕᒪᖔᑕ ᐊᕙᓗᒋᔭᖏᓐᓂᒃ, ᐅᑯᐊᓗ ᓱᓕ 

ᑲᔪᓯᔪᖅ ᖃᐅᔨᒪᓇᓗᐊᓐᖏᓂᖏᑦ ᐊᑕᔪᑦ ᖁᐳᑎᓖᑦ ᑭᖑᐃᑦ.   

ᑕᐃᑲᓂ ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ, ᐅᑯᐊ ᑲᑎᓪᓗᒋᑦ 

ᐱᔭᐅᔪᓐᓇᖅᑐᑦ 2018/19 ᐃᖃᓗᒐᓱᖕᓂᐅᓂᖓ ᐊᑦᑎᒃᓯᓯᒪᔪᑦ 17.36% ᑖᒃᑯᓄᖓ ᑕᕐᕋᒥᐅᑕᐃᑦ 

ᑭᖑᐃᑦ ᑕᒡᕗᖓ 7,840ᑕᓐᔅ (20% ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ ᓱᒃᑲᓂᖓ) ᑭᐅᓯᔾᔪᑖ 2017 

ᖃᐅᔨᓴᖅᑕᐅᓯᒪᔪᓄᑦ ᐅᑯᐊᓗ ᑕᑯᑎᑦᑎᓯᒪᔪᑦ ᑐᖁᕋᖅᑕᐅᓂᖏᑦ 40.2% ᐊᑦᑎᒃᓯᔾᔪᑕᐅᔪᑦ 

ᐃᖃᓗᒐᓱᒃᑕᐅᔪᓂᑦ ᐊᒥᓱᒻᒪᕆᐋᓗᖕᓂᑦ. ᐅᓇ 20% ᐊᖕᖏᓛᖑᔪᖅ ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ 

ᓱᒃᑲᓂᖓ ᐊᖕᖏᖅᑕᐅᓯᒪᔪᖅ ᑕᕆᐅᕐᒥ ᐱᔨᑦᑎᕋᖅᑐᓕᕆᓂᕐᒧᑦ ᑲᑎᒪᔨᓂᑦ ᑭᖑᖕᓄᑦ 

ᓂᕆᔭᐅᔪᓐᓇᖅᑐᓄᑦ. ᐅᑯᐊ ᑕᕐᕋᒥᐅᑕᐃᑦ ᑭᖑᐃᑦ ᐊᒥᓱᒻᒪᕆᐋᓗᐃᑦ ᐅᓄᕈᓐᓃᕐᒥᔪᑦ 17% ᑕᐃᑲᓂ 

2016. ᐅᑯᐊ ᖁᐳᑎᓖᑦ ᐃᖃᓗᒃᑕᐅᔪᓐᓇᖅᑐᑦ ᐊᒥᓱᒻᒪᕆᐋᓗᐃᑦ ᐅᓄᕈᓐᓃᖅᐸᒡᖢᑎᒃ 

ᐅᓄᖅᓯᕙᒡᖢᑎᒃ ᑕᐃᒪᖓᓂ ᐃᒻᒪᖄ 2012 ᖃᐅᔨᓴᕈᑎᑦᑎᒍᑦ, ᐊᒻᒪᓗ ᐅᓄᖅᓯᓯᒪᔪᑦ ᒪᕐᕈᐃᖅᖢᑎᒃ 

ᑲᔪᓯᔪᒥᒃ ᐊᕐᕌᒍᖕᓂᒃ ᒪᕐᕉᖕᓂᒃ (44% ᑕᐃᑲᓂ 2017, 124.7% ᑕᐃᑲᓂ 2016). ᖁᐳᑎᓖᑦ 

ᑭᖑᐃᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᑕᐃᒪᓐᓇᐃᓕᖓᐃᓐᓇᖅᑐᑦ 840ᑕᓐᔅ 

(ᒪᑭᑕᐃᓐᓇᖅᑎᑕᐅᔾᔪᑎᒃᓴᖓᑦᑕ ᓱᒃᑲᓂᖓ 3.4%). ᓇᓗᓴᐃᖅᓯᒪᔪᑦ ᑕᒪᐅᓐᓇ ᐱᔭᐅᔪᓐᓇᖅᑐᑎᒍᑦ 

ᐊᒻᒪᓗ ᑲᑎᓪᓗᒋᑦ ᐊᖕᖏᖅᑕᐅᓯᒪᔪᑦ ᑎᒍᔭᐅᓯᒪᔪᓂᑦ ᐃᓱᒪᓕᐊᖏᓐᓂᑦ ᑲᑎᒪᔨᑦ ᑕᐃᑲᖓᓂᑦ 

2015/16 ᐃᖃᓗᒐᓱᒃᑐᓂ, ᐅᑯᐊᓗ ᐊᖕᖏᖅᑕᐅᓯᒪᔪᑦ ᒥᓂᔅᑕᒥᑦ, ᑲᔪᓯᓗᓂ ᐊᕕᑦᑎᐊᕐᓗᑎᒃ 

ᐊᕙᑖᓂᑦ ᓄᓇᕗᑦ ᐊᒻᒪᓗ ᓄᓇᕕᒃ ᐃᓄᐃᑦ ᑕᐃᑲᓂ ᓄᓇᕗᑦ/ᓄᓇᕕᒃ ᐱᓇᖕᓇᖓᓂ, ᐊᒻᒪᓗ 

ᑐᓂᐅᖃᑕᐅᓗᑎᒃ ᐊᕙᑖᓂᑦ ᓄᓇᕗᑦ/ᓄᓇᕕᒃ ᐱᓇᖕᓇᖓ ᐊᒻᒪᓗ ᕿᑭᖅᑖᓗᒃ ᐃᑭᕋᓴᖓᓂ 

ᐊᐅᓚᑦᑎᕕᐅᔪᑦ.        

 

ᑕᐃᑲᓂ ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ, ᖁᐳᑎᓖᑦ ᑭᖑᐃᑦ 

ᑐᕌᖅᑕᐅᔪᑦ ᐃᖃᓗᒐᓱᒃᑐᓄᑦ ᐊᒻᒪᓗ ᑕᕐᕋᒥᐅᑕᐃᑦ ᑭᖑᐃᑦ ᐃᖃᓗᒐᓱᒃᑕᐅᑐᐃᓐᓇᖅᖢᑎᒃ ᐆᒪᔪᑦ 

ᑕᐃᑲᓂ ᓄᓇᕗᑦ/ᓄᓇᕕᒃ ᐱᓇᖕᓇᖓᓄ ᐊᐅᓚᑦᑎᔾᔪᑕᐅᔪᓂ, ᑕᐃᒪᓗ ᑕᐃᒪᓐᓇᐅᓇᓂ ᐃᒪᕕᖕᒥ 

ᕿᑭᖅᑖᓗᒃ ᐃᑭᕋᓴᖓᓂ ᐊᐅᓚᑦᑎᕕᐅᔪᓂ.  

 

ᐅᑯᐊ ᐊᐅᓚᑦᓯᕕᒋᔭᕗᑦ ᕿᓂᖅᑐᑦ ᐊᑐᓕᖅᑕᐅᖁᔭᖏᓐᓂᒃ ᑲᑎᒪᔨᑦ ᐱᓪᓗᒋᑦ ᑲᑎᓪᖢᒋᑦ 

ᐱᔭᐅᔪᓐᓇᖅᑐᑦ ᑕᒪᐃᓐᓄᑦ ᑭᖑᖕᓄᑦ ᑕᐃᑲᓂ ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ 

ᓇᓗᓇᐃᖅᑕᐅᓯᒪᔪᖅ. ᑲᑎᒪᔨᑦ ᐅᖃᐅᔾᔪᐃᒍᑎᖏᑦ ᐱᓪᓗᒋᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᓂᒃ 

ᒪᓕᖕᓂᐊᖅᑐᑦ ᐊᖕᖏᖅᑕᐅᓯᒪᔪᓂ ᑐᓂᐅᖃᑕᐅᓂᐊᖅᑐᓂᒃ ᐊᕙᑖᓂᑦ ᐃᒪᕕᒃ (ᕿᑭᖅᑖᓗᒃ 

ᐃᑭᕋᓴᖓ) ᐊᒻᒪᓗ ᓄᓇᕗᑦ ᐃᓄᐃᑦ ᓄᓇᖁᑎᖓ/ᓄᓇᕕᒃ ᑕᕆᐅᖏᓐᓄᑦ ᓄᓇᖓ 

(ᓄᓇᕗᑦ/ᓄᓇᕕᒃ ᐱᓇᖕᓇᖓᓂ ᐊᐅᓚᑦᑎᕕᐅᔪᑦ). ᐊᒻᒪᓗᑦᑕᐅᖅ, ᐊᐅᓚᑦᓯᕕᒃᐳᑦ ᕿᓂᖅᑐᑦ 

ᐃᓱᒪᓕᐊᕆᔪᓐᓇᖅᑕᖏᓐᓂᒃ ᓂᕿᒃᓴᖅᑖᕆᔭᐅᔪᓐᓇᖅᑐᓂᒃ ᖃᓅᑎᒋᓇᔭᕐᓂᖏᓐᓂᒃ 

ᓄᓇᕗᑦ/ᓄᓇᕕᒃ ᐱᓇᖕᓇᖓᓂ ᐊᐅᓚᑦᑎᕕᐅᔪᓂ.     

 

ᑲᑎᓪᓗᒋᑦ ᐱᔭᐅᔪᓐᓇᖅᑐᑦ: 

ᖁᐳᑎᓖᑦ: 

a) ᑕᐃᒪᓗ ᐃᖃᓗᒐᓱᒃᑕᐅᔪᓐᓇᖅᑐᖅ ᐊᒥᓱᒻᒪᕆᐋᓗᐃᑦ ᐅᓄᖅᓯᒋᐊᖅᐸᑕ, ᐅᓄᖅᓯᒋᐊᕋᔭᖅᑐᑦ 

ᑲᑎᓪᓗᒋᑦ ᐱᔭᐅᔪᓐᓇᖅᑐᑦ 15%-ᒥᒃ. 

b) ᐱᒋᐊᖅᑐᖅ ᒫᓐᓇᒧᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ 840ᑕᓐᔅ 

 

ᑕᕐᕋᒥᐅᑕᐃᑦ:  

a) ᑕᐃᒪᓗ ᐃᖃᓗᒐᓱᒃᑕᐅᔪᓐᓇᖅᑐᖅ ᐊᒥᓱᒻᒪᕆᐋᓗᐃᑦ ᐅᓄᖅᓯᒋᐊᖅᐸᑕ, ᐱᒋᐊᖅᑐᖅ 

ᒫᓐᓇᒧᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ 7,840ᑕᓐᔅ 

b) ᐃᖃᓗᒃᑕᐅᔪᓐᓇᖅᑐᑦ ᐊᒥᓲᓈᖅᑕᐅᓗᑎᒃ ᐊᖏᒡᓕᒋᐊᕆᐊᖃᖅᐸ, ᐊᖏᒡᓕᒋᐊᕐᓗᑎᒃ 

ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑐᑦ ᐊᖏᓛᒧᑦ 15 ᐳᓴᓐᑎᒥ ᐅᑯᐊ ᐱᓕᕆᐊᖃᓗᐊᕐᓂᐅᔪᑦ 

ᐊᑖᓃᑐᐊᕈᑎᒃ 20 ᐳᓴᓐᑎᒥ. 

c) ᐅᑯᐊ ᑭᖑᐃᑦ ᐅᓄᕈᓐᓃᖅᐸᓪᓕᐊᓂᐊᖅᐸᑕ ᑭᓯᐊᓂ ᓂᕿᒃᓴᐅᑦᑎᐊᕙᐅᖏᓐᓇᕐᓗᑎᒃ 

ᐅᓄᑦᑎᐊᖏᓐᓇᕐᓗᑎᒃ, ᓴᕿᑕᐅᓯᒪᔪᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᓂᑦ ᒪᓕᒃᑐᑦ 20% 

ᐃᓱᓕᕕᖏ ᖃᐅᔨᒪᔾᔪᑎᒋᔭᕐᒥᖕᓄᑦ   

 

ᑕᐃᒫᒃ ᐊᑐᖅᐸᒃᑲᒥᒃ, ᑕᐃᒪᓗ ᖃᐅᔨᓴᖅᑎᒻᒪᕇᑦ ᖃᐅᔨᓇᓱᒡᓗᑎᒃ ᓇᓗᓇᐃᑦᑎᐊᕐᓗᒋᑦ ‘ᑐᖁᕋᐃᔪᑦ 

ᐊᓯᑦᔨᐅᑎᔪᑦ ᐊᒥᓱᒻᒪᕆᐋᓗᖕᓄᑦ” (ᐅᓄᖅᓯᕙᒡᖢᑎᒃ ᐊᒻᒪᓗ ᐅᓄᕈᓐᓃᖅᐸᒡᖢᑎᒃ, ᐅᓄᓛᖑᓗᓂ 

25%) ᑕᒪᐃᓐᓄᑦ ᑭᖑᖕᓄᑦ ᑕᐃᑲᓂ ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ 

ᓇᓗᓇᐃᖅᑕᐅᓯᒪᔪᖅ ᐅᒡᕙᓘᓐᓃᑦ ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ 

ᓇᓗᓇᐃᖅᑕᐅᓯᒪᔪᖅ, ᐃᒪᕕᓕᕆᔨᒃᑯᑦ ᐊᒻᒪᓗ ᐃᖃᓗᓕᕆᔨᒃᑯᑦ ᑲᓇᑕ ᑐᓂᓯᓯᒪᓂᐊᖅᑐᑦ 

ᑎᑎᕋᖅᓯᒪᔪᓂᒃ ᐅᐃᒍᕐᒥ ᑖᒃᑯᓄᖓ ᑲᑎᒪᔨᓄᑦ ᐃᓱᒪᒋᔭᐅᓂᐊᖅᑐᑦ ᐃᓱᒪᒃᓴᖅᓯᐅᓕᕈᓯ ᐊᒻᒪᓗ 

ᐊᑐᓕᖅᑕᖁᔭᒥᖕᓂᒃ.  

 

ᓇᐃᓈᖅᓯᒪᔪᖅ ᐊᖕᖏᖅᑕᐅᔪᒪᔾᔪᑎᖓᑦ  

 

ᐃᓱᒪᒋᔭᐅᑦᑎᐊᕐᓗᒋᑦ ᐅᑯᐊ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᕿᓂᖅᑐᑦ ᑲᑎᒪᔨᓂᑦ, 

2019/20 ᐃᖃᓗᒐᓱᖕᓂᕐᒧᑦ:  

 

1) ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᑕᒪᐃᓐᓄᑦ ᑭᖑᖕᓄᑦ ᑕᐃᑲᓂ ᐱᓇᖕᓇᖓᓂ 

ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ 

2) ᐊᑐᓕᖁᔭᐅᔪᑦ ᐱᓪᓗᒋᑦ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᑕᒪᐃᓐᓄᑦ ᑭᖑᖕᓄᑦ ᑕᐃᑲᓂ 

ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ 

3) ᑕᒪᐃᓐᓂᑦ ᐃᓱᒪᓕᐊᖑᔪᓐᓇᖅᑐᑦ, ᐅᑯᐊᓗ ᓇᓗᓇᐃᖅᓯᒪᔪᑦ ᑕᒪᐅᓐᓇ ᑲᑎᓪᓗᒋᑦ 

ᐱᔭᐅᔪᓐᓇᖅᑐᑦ ᐊᒻᒪᓗ ᐊᖑᓇᓱᒃᑕᐅᔪᓐᓇᖅᑐᑦ ᖃᓅᑎᒋᔪᓐᓇᕐᓂᖏᓐᓄᑦ: 

a. ᐃᓱᒪᓕᐊᑦ ᐊᑐᖃᑎᒌᒍᑕᐅᔪᓐᓇᖅᑐᓂᒃ ᐋᕿᒃᓯᒪᔪᓐᓇᖅᑐᑦ ᓄᓇᕗᒻᒧᑦ ᐊᒻᒪᓗ ᓄᓇᕕᒻᒧᑦ 

ᑕᐃᑲᓂ ᐱᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ ᓇᓗᓇᐃᖅᑕᐅᓯᒪᔪᖅ 

b. ᐃᓱᒪᓕᐊᑦ ᐊᑐᖃᑎᒌᒍᑕᐅᔪᓐᓇᖅᑐᓂᒃ ᐋᕿᒃᓯᒪᔪᓐᓇᖅᑐᑦ ᓄᓇᕗᒻᒧᑦ ᐊᒻᒪᓗ ᓄᓇᕕᒻᒧᑦ 

ᐱᓇᖕᓇᖓᓂ ᐊᐅᓚᑦᑎᕕᐅᔪᓄᑦ 

c. ᐊᑐᓕᖁᔭᐅᔪᑦ ᑐᓂᐅᖃᐅᑕᐅᓂᐊᖅᑐᑦ ᑲᓇᖕᓇᖓᓂ ᖃᐅᔨᔭᐅᓇᓱᒡᕕᖓᑕ ᑭᒡᓕᖓ 

ᓇᓗᓇᐃᖅᑕᐅᓯᒪᔪᖅ ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᐊᕙᑖᓂᑦ ᓄᓇᕗᑦ/ᓄᓇᕕᒃ ᑲᓇᖕᓇᖓᓂ 

ᐊᒻᒪᓗ ᐃᒪᕕᖓᓂ ᕿᑭᖅᑖᓗᒃ ᐃᑭᕋᓴᖓᓂ ᐊᐅᓚᑦᑎᔾᔪᑕᐅᔪᓂ.  

 

ᑎᑎᕋᖅᑕᐅᔪᖅ ᑖᒃᑯᓇᖓᑦ: ᐆᒪᔪᑦ ᐊᕙᑎᓕᒫᖏᓪᓗ ᐊᒻᒪᓗ ᐃᖃᓗᒐᓱᒃᑐᓂᒃ ᐊᐅᓚᑦᑎᔨᐅᔪᑦ, 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ     

 

ᐅᓪᓗᒥ:   ᔮᓄᐊᕆ, 2019 

 

 

 


